
 
Jangan menyentuh atau mengucup mana-mana dinding

maqam atau masjid di mana-mana sahaja. Juga jangan
sekali-kali melemparkan sesuatu ke dalam maqam seperti
yang dilakukan oleh sesetengah pelawat. Perbuatan ini
adalah larangan yang tidak pernah dilakukan oleh para
sahabat dan salaf as-soleh.

 

Menghadap ke arah maqam RasululLah 

 

ataupun
Raudhah ketika berdoa adalah perbuatan yang dilarang
sama sekali kerana kiblat doa bagi orang Islam adalah
Ka’bah. Jadi hendaklah menghadap kiblat ketika berdoa
(lebih-lebih lagi bersolat) di mana sahaja kita berada.

 Tidak bersesak-sesak dan berebut-rebut semasa di maqam
RasululLah , di Raudhah atau di mana-mana mihrab masjid
sama ada untuk berdoa atau bersolat. Bagaimana mungkin
mendapat pahala yang diinginkan itu jika kita sanggup
menyakiti orang lain dan tidak dapat bertolak ansur dan
bersabar?.

 

Hendaklah kita memenuhkan mana-mana saf yang kosong
dan jangan memutuskan saf-saf jamaah atau memilih tempat
solat berjamaah di celah-celah tiang.

 Jangan melakukan solat sunat di tengah jalan atau tempat
laluan orang, pilihlah tempat yang terlindung (sutrah) seperti
di belakang tiang atau rak-rak al-Quran.

 Perbanyakkanlah ibadah kepada Allah  dengan solat
berjemaah dan juga solat sunat, membaca al-Quran, berdoa,
bertasbih, berzikir dan bertahmid kepada Allah  sebanyak
mungkin dan juga bertaubat dari semua kesalahan yang
lalu dan berazam tidak akan mengulangi kembali.

 Jauhilah diri daripada segala perkara yang dilarang oleh
Islam sama ada haram ataupun makruh seperti merokok dan
sebagainya. Hindarilah daripada berbual-bual kosong dan
lain-lain perbuatan yang boleh menjejaskan pahala ibadah.

 Bagi kaum wanita pula, hendaklah menjaga adab, jangan
memakai pakaian yang mendedahkan aurat, atau
berpakaian seperti ‘ahli sukan’ (berseluar dan sebagainya),
juga tidak memakai bau-bauan semasa terdapat lelaki yang
bukan mahram, kerana semua ini dilarang oleh Islam.
Sempurnakah perasaan cinta kita kepada RasululLah 
sehingga kita sanggup datang dari tempat yang jauh semata-
mata untuk bersolat di masjid RasululLah 

 

dan memberi
salam kepadanya, tetapi dalam masa yang sama pakaian,
kelakuan dan tindakan kita tidak mengikut ajaran baginda?.

Sila rujuk kitab asal iaitu ‘Madinah Munawwarah: Kelebihan
dan Sejarah’ untuk pengetahuan lebih lanjut. WalLahu A’lam.

AlhamdulilLah, segala pujian hanya untuk Allah, Tuhan Yang
Maha Esa. Selawat dan salam ke atas RasululLah , ahli
keluarga baginda, para sahabat dan tabi’in serta golongan
yang mengikut petunjuk dan ajaran Nabi .
Bersyukur kepada Allah  yang telah memilih kita datang
menziarahi Masjid RasululLah  dan dapat melakukan solat
serta menyampaikan salam kepada RasululLah  dari dekat.
Untuk menjaga ibadah kita agar diterima oleh Allah 
sebagai amal soleh, maka di bawah ini kami catatkan
beberapa adab yang perlu dijaga dan beberapa larangan
yang perlu dihindari:

Selawat dan salam kepada RasululLah 

 

akan sampai
kepada baginda dari mana sahaja kita mengucapkannya,
tidak semestinya berdekatan atau berhadapan dengan
maqamnya. Khasnya kepada kaum muslimat yang tidak
dapat masuk ke bahagian hadapan masjid.

 

Jangan mengangkat suara dengan kuat ketika memberi
salam kepada RasululLah  ataupun ketika berada di dalam
Masjid Nabawi sekalipun dengan bacaan al-Quran.
Hendaklah memberi salam sekadar dapat didengari oleh
diri sendiri sahaja.

 Juga jangan sekali-kali membongkok ketika memberi salam
kepada RasululLah 

 

kerana itu adalah perbuatan yang
dilarang dan jika sampai kepada tahap ruku’ seperti di
dalam solat boleh membawa kepada haram.

 

Diharamkan meminta sesuatu hajat atau sebarang
permintaan untuk melepaskan diri daripada bala atau
penyakit daripada makhluk ataupun roh orang yang telah
mati meskipun roh RasululLah 

 

sendiri kerana perbuatan
tersebut akan membawa kepada syirik. Meminta apa-apa
hajat atau pertolongan hanyalah kepada Allah  semata-
mata.

 Masuklah ke dalam masjid dengan mendahului kaki kanan
dan bacalah doanya. Kemudian hendaklah bersolat sunat
Tahiyyat al-Masjid dua rakaat sebelum melakukan amalan-
amalan lain.

 Janganlah duduk di depan pintu masjid sekiranya masih
lagi ada ruang di sebelah dalamnya kerana ini akan
menyesakkan dan menyusahkan jemaah lain untuk masuk.

 Adab dan larangan dalam melintasi orang yang sedang
bersolat hendaklah dijaga. Jangan kita sewenang-
wenangnya melintas dan melangkah orang yang sedang
bersolat semata-mata untuk mendapatkan saf di hadapan
atau untuk keluar dari masjid.

